
Cyflwyniad 

Yn 2014, cafodd Arglwydd O'Neill ei gomisiynu gan Brif Weinidog y DU i adolygu effaith fyd-

eang ymwrthedd gwrthficrobaidd. Amcangyfrifodd erbyn 2050, y byddai 10 miliwn o fywydau 

bob blwyddyn a gwerth cronnol o 100 triliwn o ddoleri'r UD o allbwn economaidd mewn perygl 

o ganlyniad i'r cynnydd mewn heintiau sy'n ymwrthod cyffuriau pe na ddaethpwyd o hyd i 

atebion rhagweithiol nawr er mwyn arafu'r cynnydd yn yr heintiau hynny. 

Mewn ymateb i adroddiad ac argymhellion Arglwydd O'Neill, ym mis Ionawr 2019, 

cyhoeddodd Llywodraeth y DU ei gweledigaeth 20 mlynedd ar gyfer ymwrthedd 

gwrthficrobaidd, a'i chynllun gweithredu cenedlaethol pum mlynedd i fynd i'r afael ag 

ymwrthedd gwrthficrobaidd. Y weledigaeth yw bod rhanddeiliaid ar lefelau lleol, cenedlaethol 

a byd-eang gyda'i gilydd yn atgyfnerthu polisïau ac arferion, yn gwella gwaith ymchwil a 

gwyliadwriaeth, ac yn datblygu trefniadau rheoleiddio effeithiol i gyfyngu ar ymwrthedd a'i 

reoli. 

Mae ymwrthedd gwrthficrobaidd yn broblem gynyddol yng Nghymru ac mae eisoes wedi 

arwain at nifer bach o heintiau anodd i'w trin, gan arwain at achosion o therapi yn methu a 

chymhlethdodau posibl. Mae triniaethau ar gyfer y rhan fwyaf o heintiau yn dechrau mewn 

ffordd empirig cyn bod y rhagdueddiadau gwrthficrobaidd yn hysbys. Un broblem benodol 

pan fydd ymwrthedd gwrthficrobaidd yn lledaenu yw ei bod hi'n dod yn anos dewis therapi 

empirig a fydd yn gweithredu mewn modd dibynadwy. 

Nod yr adroddiad hwn gan dîm HARP yn Iechyd Cyhoeddus Cymru yw cyflwyno data 

gwyliadwriaeth y gellir eu defnyddio i ddylunio canllawiau therapi empirig, ac i olrhain 

tueddiadau ymwrthedd gwrthficrobaidd yng Nghymru. 

 

Pwyntiau Allweddol o Ddiddordeb  

  

Escherichia coli (yr achos mwyaf cyffredin o heintiau'r llwybr wrinol yng Nghymru) 

• Mae ymwrthedd i co-amoxiclav wedi cynyddu'n sylweddol mewn E. coli o samplau 
wrin rhwng 2016 a 2021.  
 

• Bu gostyngiad sylweddol yn y gyfradd ymwrthedd i trimethoprim mewn E. coli o 
samplau wrin rhwng 2016 a 2022; gallai hyn fod yn gysylltiedig â'r ffaith bod 

trimethoprim yn cael ei ddefnyddio llai i drin heintiau'r llwybr wrinol (UTI).  

 

 

• Yn gyffredinol, mae ymwrthedd i fflworocwinolon a nitrofurantoin wedi gostwng ar 

draws y lleoliadau yng Nghymru.  
 

 

 

 

Colifformau nad ydynt yn gysylltiedig ag Escherichia coli (dim-ECOL) 

• Caiff data ar gyfer colifformau nad ydynt yn gysylltiedig ag Escherichia coli eu 
cyflwyno yn ail ran yr adroddiad hwn ac maent yn dangos newidiadau tebyg o ran 

tueddiadau ymwrthedd ar gyfer co-amoxiclav a trimethoprim ag E. coli. 

Methodoleg 

Data ar ymwrthedd  

Ffynonellau Data 
Daw'r data ar brofion rhagdueddiadau gwrthficrobaidd o system DataStore Iechyd 

Cyhoeddus Cymru.  

Grwpiau Gwrthficrobaidd 
Yn 2012/2013, rhoddwyd methodoleg Pwyllgor Ewrop ar Brofion Rhagdueddiadau 

Gwrthficrobaidd (EUCAST) ar gyfer profion rhagdueddiadau gwrthficrobaidd (AST) ar waith 

yn yr holl labordai yng Nghymru (https://eucast.org/clinical_breakpoints).  

Organebau  
Mae'r organebau wrinol wedi'u rhannu'n ddau grŵp yn yr adroddiad hwn, sef (1) Escherichia 

coli a (2) dim-ECOL. Roedd y grŵp dim-ECOL yn cynnwys:  

• Citrobacter spp. 

• Colifform 

• Cronobacter spp. 

• Enterobacter spp. 

• Escherichia spp. 

• Hafnia spp. 

• Klebsiella spp. 

• Kluyvera spp. 

• Leclercia spp. 

• Morganella spp. 

• Pantoea spp. 

• Proteus spp. 

• Providencia spp. 

• Rahnella spp. 

• Raoultella spp. 

• Salmonella spp. 

• Serratia spp. 

• Yersinia spp. 

 

 

 

 

 

 

https://eucast.org/clinical_breakpoints

Escherichia coli 

E. coli o samplau wrin cleifion mewnol (n = 9,784 yn 2022) 
 

Mae patrymau rhagdueddiadau Cymru gyfan (S/I/R) ar gyfer E. coli o samplau wrin 

cleifion mewnol yn 2022 i'w gweld yn Ffigur 1. Mae'r tueddiadau yn y cyfraddau 

ymwrthedd ar gyfer y cyfnod rhwng 2016 a 2022 i'w gweld yn Ffigur 2. 

 
Ffigur 1: Patrymau rhagdueddiadau Cymru gyfan ar gyfer E. coli o samplau wrin 

cleifion mewnol (2022)  

 

Yr hyn y mae'r data yn ei ddangos 

• Roedd y gyfradd ymwrthedd i geffalosporin trydedd genhedlaeth, sef 13.1% [12.5, 
13.8] yn gymharol isel. 

• Mae ymwrthedd i amoxicillin yn parhau'n uchel, sef 58.2% [57.2, 59.2]. 
• Roedd cyfradd ymwrthedd o 44.6% [43.6, 45.5] i co-amoxiclav. 
• Roedd y gyfradd ymwrthedd i fflworocwinolon, sef 15.8% [15.1, 16.6] yn gymharol 

isel. 
• Roedd cyfradd ymwrthedd o 37.5% [36.5, 38.5] i trimethoprim. 

• Roedd y gyfradd ymwrthedd i fosfomycin, nitrofurantoin a pivmecillinam yn llai na 10%. 

Ffigur 2: Cyfraddau ymwrthedd gwrthficrobaidd Cymru gyfan ar gyfer E. coli o 

samplau wrin cleifion mewnol (2016 i 2022)  

Yr hyn y mae'r data yn ei ddangos 

• Ni fu unrhyw newid sylweddol yn y gyfradd ymwrthedd ar gyfer ceffalosporinau trydedd 

genhedlaeth. 
• Bu gostyngiad ystadegol arwyddocaol yn y gyfradd ymwrthedd i amoxicillin rhwng 2016 

a 2022, ond mae'r gyfradd ymwrthedd yn 2022, sef 58.2%, yn parhau'n uchel.  
• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 

a 2021, ond roedd yn sefydlog yn 2022 ar gyfradd o 44.6%. 

• Caiff y data ar gyfer fosfomycin a pivmecillinam ar gyfer 2016-2019 eu cyflwyno ar ffurf 
bariau rhesog yn y graff, sy'n dangos bod <80% o achosion ynysig wedi cael eu profi 

yn erbyn y cyfryngau hyn. Mae hyn yn awgrymu dull profi dethol, ac yn nodi y dylid bod 
yn ofalus wrth ddehongli'r data.  

• Ymddengys fod tuedd bach ar i lawr o ran cyfraddau ymwrthedd yn y grŵp 

fflworocwinolon a nitrofurantoin.  
• Bu gostyngiad ystadegol arwyddocaol yn y gyfradd ymwrthedd i trimethoprim rhwng 

2016 a 2022, sydd fwy na thebyg yn gysylltiedig â newidiadau i'r canllawiau ar gyfer 
trin UTI.  

E. coli o samplau wrin cleifion allanol (n = 3,808 yn 2022) 
 

Mae patrymau rhagdueddiadau Cymru gyfan (S/I/R) ar gyfer E. coli o samplau wrin cleifion 

allanol yn 2022 i'w gweld yn Ffigur 3. Mae'r tueddiadau yn y cyfraddau ymwrthedd ar gyfer 

y cyfnod rhwng 2016 a 2022 i'w gweld yn Ffigur 4. 

 
Ffigur 3: Patrymau rhagdueddiadau Cymru gyfan ar gyfer E. coli o samplau wrin 

cleifion allanol (2022)  

 

Yr hyn y mae'r data yn ei ddangos 

• Roedd y gyfradd ymwrthedd i geffalosporin trydedd genhedlaeth, sef 9.2% [8.3, 10.1] 
yn gymharol isel. 

• Mae ymwrthedd i amoxicillin yn parhau'n uchel, sef 51.7% [50.1, 53.3]. 
• Roedd cyfradd ymwrthedd o 38.8% [37.2, 40.3] i co-amoxiclav. 
• Roedd y gyfradd ymwrthedd i fflworocwinolon, sef 13.4% [12.4, 14.6] yn gymharol 

isel. 
• Roedd cyfradd ymwrthedd o 31.6% [30.1, 33.1] i trimethoprim. 

• Roedd y gyfradd ymwrthedd i fosfomycin, nitrofurantoin a pivmecillinam yn llai na 5%. 

Ffigur 4: Cyfraddau ymwrthedd gwrthficrobaidd Cymru gyfan ar gyfer E. coli o 

samplau wrin cleifion allanol (2016 i 2022)  

Yr hyn y mae'r data yn ei ddangos 

• Ni fu unrhyw newid sylweddol yn y gyfradd ymwrthedd ar gyfer ceffalosporinau trydedd 

genhedlaeth. 
• Bu gostyngiad ystadegol arwyddocaol yn y gyfradd ymwrthedd i amoxicillin rhwng 2016 

a 2022, ond mae'r gyfradd ymwrthedd yn 2022, sef 51.7%, yn parhau'n uchel. 
• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 

a 2021, ond roedd yn sefydlog yn 2022 ar gyfradd o 38.8%. 

• Caiff y data ar gyfer amoxicillin, fosfomycin a pivmecillinam eu cyflwyno ar ffurf bariau 
rhesog yn y graff, sy'n dangos bod <80% o achosion ynysig wedi cael eu profi yn erbyn 

y cyfryngau hyn. Mae hyn yn awgrymu dull profi dethol, ac yn nodi y dylid bod yn ofalus 
wrth ddehongli'r data. 

• Ni fu unrhyw newid sylweddol yn y gyfradd ymwrthedd ar gyfer y grŵp fflworocwinolon 

a nitrofurantoin.  
• Bu gostyngiad ystadegol arwyddocaol yn y gyfradd ymwrthedd i trimethoprim rhwng 

2016 a 2022, sydd fwy na thebyg yn gysylltiedig â newidiadau i'r canllawiau ar gyfer 
trin UTI. 

E. coli o samplau wrin cymunedol (n = 58,407 yn 2022) 
 

Mae patrymau rhagdueddiadau Cymru gyfan (S/I/R) ar gyfer E. coli o samplau wrin 

cymunedol yn 2022 i'w gweld yn Ffigur 5. Mae'r tueddiadau yn y cyfraddau ymwrthedd ar 

gyfer y cyfnod rhwng 2016 a 2022 i'w gweld yn Ffigur 6. 

 
Ffigur 5: Patrymau rhagdueddiadau Cymru gyfan ar gyfer E. coli o samplau wrin 

cymunedol (2022)  

 

Yr hyn y mae'r data yn ei ddangos 

• Roedd y gyfradd ymwrthedd i geffalosporin trydedd genhedlaeth, sef 6.7% [6.5, 6.9] 
yn gymharol isel. 

• Caiff data ar gyfer amoxicillin eu cyflwyno ar ffurf bar rhesog sy'n awgrymu bod <80% 
o'r achosion ynysig wedi cael eu profi yn erbyn y cyfrwng hwn: Mae hyn yn awgrymu 
dull profi dethol, a dylid bod yn ofalus wrth ddehongli'r data hyn. 

• Roedd cyfradd ymwrthedd o 34.5% [34.1, 34.9] i co-amoxiclav. 
• Roedd y gyfradd ymwrthedd i fflworocwinolon, sef 8.1% [7.9, 8.3] yn gymharol isel. 

• Roedd cyfradd ymwrthedd o 28.2% [27.9, 28.6] i trimethoprim. 
• Roedd y gyfradd ymwrthedd i fosfomycin, nitrofurantoin a pivmecillinam yn llai na 5%. 

Ffigur 6: Cyfraddau ymwrthedd gwrthficrobaidd Cymru gyfan ar gyfer E. coli o 

samplau wrin cymunedol (2016 i 2022)  

 

Yr hyn y mae'r data yn ei ddangos 

• Ni fu unrhyw newid sylweddol yn y gyfradd ymwrthedd ar gyfer ceffalosporinau trydedd 

genhedlaeth. 
• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 

a 2021, ond roedd yn sefydlog yn 2022 ar gyfradd o 34.5%. 

• Caiff y data ar gyfer amoxicillin, fosfomycin a pivmecillinam eu cyflwyno ar ffurf bariau 
rhesog yn y graff ar gyfer rhai blynyddoedd, sy'n dangos bod <80% o achosion ynysig 

wedi cael eu profi yn erbyn y cyfryngau hyn. Mae hyn yn awgrymu dull profi dethol, ac 
yn nodi y dylid bod yn ofalus wrth ddehongli'r data. 

• Ymddengys fod tuedd bach ar i lawr o ran cyfraddau ymwrthedd yn y grŵp 
fflworocwinolon a nitrofurantoin.  

• Bu gostyngiad ystadegol arwyddocaol yn y gyfradd ymwrthedd i trimethoprim rhwng 

2016 a 2022, sydd fwy na thebyg yn gysylltiedig â newidiadau i'r canllawiau ar gyfer 
trin UTI. 

Colifformau nad ydynt yn gysylltiedig ag Escherichia coli  

Dim-ECOL o samplau wrin cleifion mewnol (n = 5,438 yn 2022) 
Mae patrymau rhagdueddiadau Cymru gyfan (S/I/R) ar gyfer Dim-ECOL o samplau wrin 

cleifion mewnol yn 2022 i'w gweld yn Ffigur 10. Mae'r tueddiadau yn y cyfraddau ymwrthedd 

ar gyfer y cyfnod rhwng 2016 a 2022 i'w gweld yn Ffigur 11. 

 
Ffigur 10: Patrymau rhagdueddiadau Cymru gyfan ar gyfer Dim-ECOL o samplau 

wrin cleifion mewnol (2022) 

 

Yr hyn y mae'r data yn ei ddangos 

• Roedd cyfradd ymwrthedd o 17.7% [16.7, 18.7] i geffalosporin trydedd genhedlaeth. 

• Mae ymwrthedd i amoxicillin yn parhau'n uchel, sef 79.0% [77.9, 80.1]. 
• Roedd cyfradd ymwrthedd o 38.7% [37.4, 40.0] i co-amoxiclav. 

• Roedd y gyfradd ymwrthedd i fflworocwinolon, sef 13.4% [12.6, 14.4] yn gymharol 
isel. 

• Roedd y gyfradd ymwrthedd i pivmecillinam, sef 10.7% [9.9, 11.6] yn gymharol isel. 

• Roedd cyfradd ymwrthedd o 42.1% [40.8, 43.4] i trimethoprim. 

Ffigur 11: Cyfraddau ymwrthedd gwrthficrobaidd Cymru gyfan ar gyfer Dim-ECOL 

o samplau wrin cleifion mewnol (2016 i 2022) 

 

Yr hyn y mae'r data yn ei ddangos 

• Bu tuedd ar i fyny yn y gyfradd ymwrthedd i geffalosporin trydedd genhedlaeth i 17.7% 

[16.7, 18.7] yn 2022. 
• Mae ymwrthedd i amoxicillin yn parhau'n uchel yn 2022, sef 79.0% [77.9, 80.1] 
• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 

a 2020, ond roedd yn sefydlog yn 2022 ar gyfradd o 38.7%[37.4, 40.0]. 
• Prin fu'r newid yn y cyfraddau ymwrthedd i fflworocwinolon rhwng 2019 a 2022.  

• Caiff y data ar gyfer pivmecillinam ar gyfer 2016-2020 eu cyflwyno ar ffurf bariau rhesog 
yn y graff, sy'n dangos bod <80% o achosion ynysig wedi cael eu profi yn erbyn y 

cyfrwng hwn. Mae hyn yn awgrymu dull profi dethol, ac yn nodi y dylid bod yn ofalus 
wrth ddehongli'r data.  

• Ni fu unrhyw newid yn y gyfradd ymwrthedd i trimethoprim rhwng 2016 a 2022. 

Dim-ECOL o samplau wrin cleifion allanol (n = 1,838 yn 2022) 
 

Mae patrymau rhagdueddiadau Cymru gyfan (S/I/R) ar gyfer Dim-ECOL o samplau wrin 

cleifion allanol yn 2022 i'w gweld yn Ffigur 12. Mae'r tueddiadau yn y cyfraddau 

ymwrthedd ar gyfer y cyfnod rhwng 2016 a 2022 i'w gweld yn Ffigur 13. 

 
Ffigur 12: Patrymau rhagdueddiadau Cymru gyfan ar gyfer Dim-ECOL o samplau 

wrin cleifion allanol (2022) 

 

Yr hyn y mae'r data yn ei ddangos 

• Roedd y gyfradd ymwrthedd i geffalosporin trydedd genhedlaeth, sef 12.6% [11.1, 

14.2] yn gymharol isel  
• Mae ymwrthedd i amoxicillin yn parhau'n uchel, sef 83.5% [81.7, 85.1] 
• Roedd cyfradd ymwrthedd o 34.0% [31.9, 36.2] i co-amoxiclav  

• Roedd y gyfradd ymwrthedd i fflworocwinolon, sef 8.5% [7.3, 9.9] yn gymharol isel  
• Roedd y gyfradd ymwrthedd i pivmecillinam, sef 9.0% [7.7, 10.4] yn gymharol isel  

• Roedd cyfradd ymwrthedd o 31.0% [29.0, 33.2] i trimethoprim 

Ffigur 13: Cyfraddau ymwrthedd gwrthficrobaidd Cymru gyfan ar gyfer Dim-ECOL 

o samplau wrin cleifion allanol (2016 i 2022) 

 

Yr hyn y mae'r data yn ei ddangos 

• Bu tuedd ar i fyny yn y gyfradd ymwrthedd i geffalosporin trydedd genhedlaeth i 12.6% 

yn 2022. 
• Mae ymwrthedd i amoxicillin yn parhau'n uchel yn 2022, sef 83.5%.  
• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 

a 2020, ond roedd yn sefydlog yn 2022 ar gyfradd o 34.0%.   
• Prin fu'r newid yn y cyfraddau ymwrthedd i fflworocwinolon rhwng 2019 a 2022. 

• Caiff y data ar gyfer amoxicillin a pivmecillinam ar gyfer 2016-2019 eu cyflwyno ar ffurf 
bariau rhesog yn y graff, sy'n dangos bod <80% o achosion ynysig wedi cael eu profi 

yn erbyn y cyfrwng hwn. Mae hyn yn awgrymu dull profi dethol, ac yn nodi y dylid bod 
yn ofalus wrth ddehongli'r data.  

• Ni fu unrhyw newid yn y gyfradd ymwrthedd i trimethoprim rhwng 2016 a 2022. 

Dim-ECOL o samplau wrin cymunedol (n = 17,441 yn 2022) 
 

Mae patrymau rhagdueddiadau Cymru gyfan (S/I/R) ar gyfer Dim-ECOL o samplau wrin 

cymunedol yn 2022 i'w gweld yn Ffigur 14. Mae'r tueddiadau yn y cyfraddau ymwrthedd 

ar gyfer y cyfnod rhwng 2016 a 2022 i'w gweld yn Ffigur 15. 

 
Ffigur 14: Patrymau rhagdueddiadau Cymru gyfan ar gyfer Dim-ECOL o samplau 

wrin cymunedol (2022) 

Yr hyn y mae'r data yn ei ddangos 

• Roedd y gyfradd ymwrthedd i geffalosporin trydedd genhedlaeth, sef 7.8% [7.4, 8.2] 

yn gymharol isel 
• Caiff y data ar gyfer amoxicillin eu cyflwyno ar ffurf bar rhesog yn y graff, sy'n dangos 

bod <80% o achosion ynysig wedi cael eu profi yn erbyn y cyfryngau hyn. Mae hyn yn 

awgrymu dull profi dethol, ac yn nodi y dylid bod yn ofalus wrth ddehongli'r data. 
• Roedd cyfradd ymwrthedd o 29.9% [29.3, 30.6] i co-amoxiclav  

• Roedd y gyfradd ymwrthedd i fflworocwinolon, sef 5.8% [5.4, 6.1] yn gymharol isel 
• Roedd y gyfradd ymwrthedd i pivmecillinam, sef 7.8% [7.4, 8.2] yn gymharol isel 

• Roedd cyfradd ymwrthedd o 27.5% [26.8, 28.2] i trimethoprim  

Ffigur 15: Cyfraddau ymwrthedd gwrthficrobaidd Cymru gyfan ar gyfer Dim-ECOL 

o samplau wrin cymunedol (2016 i 2022) 

 

Yr hyn y mae'r data yn ei ddangos 

• Ni fu unrhyw newid sylweddol yn y gyfradd ymwrthedd i geffalosporin trydedd 

genhedlaeth rhwng 2016 a 2022. 
• Caiff y data ar gyfer amoxicillin ar gyfer 2019-2022 a pivmecillinam ar gyfer 2016-2019 

eu cyflwyno ar ffurf bariau rhesog yn y graff, sy'n dangos bod <2022% o achosion 

ynysig wedi cael eu profi yn erbyn y cyfryngau hyn. Mae hyn yn awgrymu dull profi 
dethol, ac yn nodi y dylid bod yn ofalus wrth ddehongli'r data.  

• Bu cynnydd ystadegol arwyddocaol yn y gyfradd ymwrthedd i co-amoxiclav rhwng 2016 
a 2020, ond roedd yn sefydlog yn 2022 ar gyfradd o 29.9%.  

• Prin fu'r newid yn y cyfraddau ymwrthedd i fflworocwinolon rhwng 2018 a 2022. 
• Bu gostyngiad ystadegol arwyddocaol yn y gyfradd ymwrthedd i trimethoprim rhwng 

2016 a 2022, sydd fwy na thebyg yn gysylltiedig â newidiadau i'r canllawiau ar gyfer 

trin UTI. 

Dolenni defnyddiol:  

Adolygiad o Ymwrthedd Gwrthficrobaidd, Mai 2016  

https://amr-review.org/ 

Strategaeth Ymwrthedd Gwrthficrobaidd y DU 2013-18 

https://www.gov.uk/government/publications/uk-5-year-antimicrobial-resistance-strategy-

2013-to-2018 

Cynllun Cyflenwi Ymwrthedd Gwrthficrobaidd (Cymru) Law yn Llaw at Iechyd: Taclo 

ymwrthedd gwrthficrobaidd a gwella rhagnodi gwrthfiotigau. 

http://www.wales.nhs.uk/sitesplus/documents/888/Antimicrobial%20Resistance%20Delive

ry%20Plan.pdf 

Gweledigaeth 20 mlynedd y DU ar gyfer ymwrthedd gwrthficrobaidd 

https://www.gov.uk/government/publications/uk-20-year-vision-for-antimicrobial-

resistance 

Ymwrthedd gwrthficrobaidd: Y DU yn lansio cynllun gweithredu 5 mlynedd a gweledigaeth 

20 mlynedd https://www.gov.uk/government/news/antimicrobial-resistance-uk-launches-

5-year-action-plan-and-20-year-vision 

 

 

 

https://eucast.org/clinical_breakpoints 

